
	НАСЛОВ НА ИНФОРМАЦИЈА и СОДРЖИНА:

	ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ЕДНОШАЛТЕРСКИОТ СИСТЕМ И ЗА ВОДЕЊЕ НА ТРГОВСКИОТ РЕГИСТАР И РЕГИСТАР НА ДРУГИ ПРАВНИ ЛИЦА,
СО ПРЕДЛОГ НА ЗАКОН



ВОВЕД:

I.ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Предлог законот за изменување и дополување на Законот за едношалтерски систем и водење трговски регистар и регистар на други правни лица е подготвен во соработка со Министерството за труд и социјална политика, Министерството за финансии и Централниот регистар, врз основа на Извадок од Нацрт-записникот од 79-та седница на Владата на Република Северна Македонија, одржана на 5 август 2020 година, 
Согласно постојното решение кое го предвидува Законот за едношалтерски систем и водење трговски регистар и регистар на други правни лица, при постапка за упис на основање на трговски субјект единствено лицата овластени за застапување (застапник по закон/управители) на субјектите на упис, можат да засноваат работен однос без објавување оглас според Закон за работни односи  (се работи за прво вработување во новата фирма што се отвора). Оваа можност не е предвидена за основачите на субјектот (освен доколку не се лица овластени за застапување/управители), ниту пак за останати лица со кои субјектот на упис има потреба да заснова работен однос од причина што за нив се применува постапката за засновање работен однос според Законот за работните односи и задолжително се објавува оглас за работното место. 
Доколку се избрише, односно се укине обврската при отворање фирма да се објавува оглас за вработување на основачите, односно на работниците, се очекува поедноставување и скратување на времетраењето на постапката за отворање фирма, а со тоа и  подобрување на состојбите во делот на индикаторот Започнување бизнис согласно извештајот Doing Business 2020 на Светска банка и подобрување на вкупниот ранг на земјата.
 II. ЦЕЛИ, НАЧЕЛА И ОСНОВНИ РЕШЕНИЈА 

Целта на Предлог законот е поедноставување на условите и постапката за отварање нова фирма и нејзино отпочнување со работа, на начин што преку едношалерскиот систем воспоставен во рамки на Централниот регистар, основачите на фирмите, како што тоа досега е предвидено за законските застапници/управителите, ќе имаат можност, да бидат вработени т.е. пријавни како вработени лица во Агенцијата за вработување, истовремено со поднесување на пријавата за основање на фирмата, без објавување оглас за вработување од страна на Агенцијата за вработување, во времетраење од најмалку 3 дена. 
Внесување на податоците за првото вработување на основачите на фирмата и нивното вклучување во задолжителното социјално осигурување (пензиско, инвалидско и здравствено осигурување), Централниот регистар има можност да го изврши електронски, преку електронско поврзување на своите регистри со регистрите и базите на податоци коишто се водат во Агенцијата за вработување, Фондот на пензиското и инвалидското осигурување и Фондот за здравствено осигурување.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог Законот нема финансиски последици врз буџетот и другите јавни финансиски средства. 

IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на Предлог Законот не е потребно обезбедување на финансиски средства, ниту материјални обврски за одделни субјекти. 

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ЕДНОШАЛТЕРСКИОТ СИСТЕМ И ЗА ВОДЕЊЕ НА ТРГОВСКИОТ РЕГИСТАР И РЕГИСТАР НА ДРУГИ ПРАВНИ ЛИЦА, СО ПРЕДЛОГ НА ЗАКОН
Член 1

                Во Законот за едношалтерскиот систем и за водење на трговскиот регистар и регистар на други правни лица („Службен весник на Република Македонија“ бр. 84/05, 13/07, 150/07, 140/08; 17/11, 53/11, 70/13, 115/14, 97/15, 192/15, 53/16 и „Службен весник на Република Северна Македонија“ бр.98/19), во  членовите 1, 2, 3, 3-а, 33, 48 и 67, после зборот (Република)“  се додава зборот „Северна“.
Член 2

Во членовите: 13-а, 13-б, 34-а, 34-г, 34-д, 44 и 48, зборовите  (на Република Македонија) се бришат.

Член 3


Во членот 4  став (1) алинеја 8 се менува и гласи:

                „-внесување на податоци за првото вработување на лицата овластени за застапување (застапник по закон) на субјектите на упис и на лицата кои се основачи на субјектите на упис кои ќе се стекнат со статус вработено лице и нивно вклучување во задолжителното социјално осигурување (пензиско, инвалидско и здравствено осигурување) доколку е поднесена пријава и“.

Член 4

После членот 12,, нaсловот се менува и гласи:

                „Внесување податоци за првото вработување на лицата овластени за застапување и  на лицата кои се основачи на субјектите на упис
Член 5

                Во членот 12-а во  ставовите (1), (2) и (3) по зборовите „(застапник по закон)“ се додаваат зборовите „и  на лицата кои се основачи на субјектите на упис  “.
Член 6

                Во членот 14 во ставот (1) точката 2 се менува и гласи 

2)   Управата за јавни приходи за внесениот ЕДБ за субјектот на упис и за податоците потребни за  воспоставување, водење и ажурирање на податоци за субјектите во сопствените системи”.

По точката 4) се додава нова точка 5) која гласи:

                5) “Агенцијата за вработување за внесените податоци на лицата овластени за застапување и на лицата основачи на субјектите на упис, кои пријавиле  прво вработување и за податоците потребни за  воспоставување, водење и ажурирање на податоци за субјектите во сопствените системи”.

Член 7
Овој закон влегува во сила осмиот ден од денот на објавувањето во “Службен весник на Република Северна Македонија“.
ОБРАЗЛОЖЕНИЕ НА ПРЕДЛОГ НА ЗАКОНОТ

I.ОБЈАСНУВАЊЕ НА СОДРЖИНАТА  НА ОДРЕДБИТЕ НА ПРЕДЛОГ НА ЗАКОНОТ

Со Предлог законот се врши поедноставување на условите и постапката за отварање нова фирма и нејзино отпочнување со работа, на начин што преку едношалерскиот систем воспоставен во рамки на Централниот регистар, основачите на фирмите, како што тоа досега е предвидено за законските застапници/управителите, ќе имаат можност, да бидат пријавни како вработени лица во Агенцијата за вработување, истовремено со поднесување на пријавата за основање на фирмата, без објавување оглас за вработување од страна на Агенцијата за вработување, во времетраење од најмалку 3 дена
Со членовите 1 и 2 од Предлог законот се врши усогласување на одредбите од членовите со новото име на Република Северна Македонија согласно Уставот на Република Северна Македонија. 
Со членовите 3, 4 и 5 од Предлог законот се предвидува Централниот регистар преку едношалтерскиот систем да внесува податоци за првото вработување, на лицата кои се основачи на субјектите на упис кои имаат намера да се стекнат со статус вработено лице и нивно вклучување во задолжителното социјално осигурување (пензиско, инвалидско и здравствено осигурување) доколку е поднесена пријава, истовремено со поднесување на пријавата за основање на фирмата,

Со членот 6 од Предлог законот се прецизира обврската на Централниот регистар, по извршениот упис на субјектот, кои надлежните државни органи и организации треба да ги извести. Во контекст на горенаведените одредби, Централниот регистар има дополнително за обврска да ја известува и Агенцијата за вработување за внесените податоци на лицата овластени за застапување и на лицата основачи на субјектите на упис, кои пријавиле  прво вработување и за податоците потребни за  воспоставување, водење и ажурирање на податоци за субјектите во сопствените системи. 
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените одредби се меѓусебно поврзани и како такви прават правна целина и се применливи. 

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Поедноставување на условите и постапката за отварање нова фирма и нејзино отпочнување со работа
ТЕКСТ НА ОДРЕДБИТЕ ОД ЗАКОНОТ КОИ СЕ ДОПОЛНУВААТ

I ОПШТИ ОДРЕДБИ

Работи кои се вршат преку едношалтерскиот систем 
Член 4
 (1) Централниот регистар преку едношалтерскиот систем врши: 
- определување и доделување на единствен матичен број на субјектот на уписот (ЕМБС);
 - определување на назив и шифра на приоритетна дејност според НКД; 
- определување на шифра на организациониот облик на субјектот; 
- внесување на единствениот даночен број (ЕДБ) на субјектот на упис; 
- внесување на број на обврзник за данокот на додадена вредност за субјектот на упис (број на ДДВ обврзник), 
- внесување на сметка од банка по избор на субјектот на упис и 
- други податоци од значење на субјектот на упис. 
-внесување на податоци за првото вработување на лицата овластени за застапување (застапник по закон) на субјектите на упис и нивно вклучување во задолжителното социјално осигурување (пензиско, инвалидско и здравствено осигурување) доколку е поднесена пријава и 
- давање на електронски сертификати на субјектите на упис кои се издадени од овластените издавачи на електронски сертификати. 
(2) Податоците од ставот (1) на овој член Централниот регистар ги внесува во соодветниот образец за упис, согласно со прописот од членот 23 на овој закон. 
(3) Централниот регистар ја доделува и менува главната приходна шифра.
 (4) Централниот регистар преку едношалтерскиот систем обезбедува електронско решение за внесување на податоците од членот 3-а став (1) на овој закон.
 (5) Централниот регистар преку едношалтерскиот систем обезбедува електронско решение за водење на регистарот на лица кои не можат да основаат и да управуваат со трговски друштва во Република Македонија согласно со одредбите од Законот за трговските друштва.
 (6) Централниот регистар преку едношалтерскиот систем обезбедува изразување на деловните и финансиските податоци за субјектите кои се запишани во регистрите и на другите податоци со кои располага, во меѓународно прифатен стандардизиран софтверски јазик.
Внесување на податоци за првото вработување на лицата овластени за застапување 
Член 12-а
(1) Внесување на податоци за првото вработување на лицата овластени за застапување (застапник по закон) се врши доколку е поднесена пријава од субјектот на упис.
 (2) Субјектот на упис пријавата за првото вработување на лицата овластени за застапување (застапник по закон) го поднесува на посебен образец согласно со членот 23 од овој закон.

 (3) Внесување на податоци за првото вработување на лицата овластени за застапување (застапник по закон) и нивното вклучување во задолжителното социјално осигурување (пензиско, инвалидско и здравствено осигурување), Централниот регистар го врши електронски, преку електронско поврзување на своите регистри со регистрите и базите на податоци коишто се водат во Агенцијата за вработување, Фондот на пензиското и инвалидското осигурување и Фондот за здравствено осигурување. 
(4) Трошоците за електронско поврзување и за дистрибуирање на податоците ги поднесува секоја страна учесник наведени во ставот (3) на овој член, а утврдени со посебни договори, склучени меѓу Централниот регистар и страните учесници.
Известување по извршениот упис
Член 14
Централниот регистар по извршениот упис ги известува надлежните државни органи и организации, и тоа: 
1) Царинската управа за субјектот на упис кој има регистрирано предмет на работење надворешен промет за неговите запишани податоци во регистарот; 
2) Управата за јавни приходи за внесениот ЕДБ за субјектот на упис; 
3) банката за која субјектот на упис кој се определил за отворање на првата сметка и

4) Државниот завод за статистика за податоците потребни за воспоставување, водење и ажурирање на статистичкиот деловен регистар.
 (2)Запишаните податоци во регистарот надлежните државни органи и организации наведени во ставот (1) од овој член можат да ги користат исклучиво за вршење на својата функција утврдена со закон.

